
Արձանագրային

------------------------------------------------------------------------------------------------------------------- Հավանություն տալ <<Կուտակային կենսաթոշակների մասին>> Հայաստանի Հանրապետության օրենքում փոփոխություններ և լրացումներ կատարելու մասին>> Հայաստանի Հանրապետության օրենքի նախագծին և այն սահմանված կարգով ներկայացնել Հայաստանի Հանրապետության Ազգային Ժողով:

ՀՀ ֆինանսների նախարար   Դավիթ Սարգսյան
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔԸ
«ԿՈՒՏԱԿԱՅԻՆ ԿԵՆՍԱԹՈՇԱԿՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Հոդված 1. Հայաստանի Հանրապետության <<Կուտակային կենսաթոշակների մասին>> 2010 թվականի դեկտեմբերի 22-ին ընդունված ՀՕ-244-Ն օրենքի (այսուհետ՝ օրենք) 7-րդ հոդվածը 3-րդ մասից հետո լրացնել հետևյալ բովանդակությամբ 3.1-րդ մասով.
«3.1. «Հաստատագրված վճարների մասին» Հայաստանի Հանրապետության օրենքով սահմանված հաստատագրված վճարներով հարկվող կամ «Արտոնագրային վճարների մասին» Հայաստանի Հանրապետության օրենքի հավելված 7-ի ցանկում ընդգրկված կամ «Շրջանառության հարկի մասին» Հայաստանի Հանրապետության օրենքով շրջանառության հարկով հարկվող գործունեության տեսակների մասով անհատ ձեռնարկատեր կամ նոտար հանդիսացող՝ սույն օրենքի 6-րդ հոդվածի համաձայն պարտադիր կուտակային բաղադրիչին կամավոր միացած մասնակիցը պարտավոր է ամսական կատարել կուտակային վճար 5000 դրամի չափով, որը համարվում է «Հաստատագրված վճարների մասին» Հայաստանի Հանրապետության օրենքով սահմանված հաստատագրված վճարներով հարկվող կամ «Արտոնագրային վճարների մասին» Հայաստանի Հանրապետության օրենքի հավելված 7-ի ցանկում ընդգրկված կամ «Շրջանառության հարկի մասին» Հայաստանի Հանրապետության օրենքով շրջանառության հարկով հարկվող գործունեության տեսակներից ստացվող եկամուտներից հաշվարկված կուտակային վճարի գծով վերջնական պարտավորություն:»:
Հոդված 2. Օրենքի 10-րդ հոդվածի 2-րդ մասը շարադրել հետևյալ խմբագրությամբ՝ 

«2. Մասնակիցների ռեեստրը վարողը պարտավոր է Կենտրոնական բանկի նորմատիվ իրավական ակտերով սահմանված կարգով, ժամկետներում և պարբերականությամբ հանրությանը մատչելի դարձնել տեղեկատվություն այն մասին, որ անձի կողմից կենսաթոշակային ֆոնդ չընտրելու դեպքում կենսաթոշակային ֆոնդի ընտրությունը անձի համար կատարում է մասնակիցների ռեեստրը վարողը՝ ծրագրային մոդուլի միջոցով՝ պատահականության սկզբունքով, որից հետո մասնակցի հետագա կուտակային վճարները ուղղվում են ընտրված կենսաթոշակային ֆոնդին:»:

Հոդված 3. Օրենքի  12-րդ հոդվածի 2-րդ մասի առաջին պարբերության առաջին նախադասությունը «թղթային» բառից հետո լրացնել «տարբերակով, եթե մասնակիցն այլ տարբերակ չի ընտրել» բառերով, իսկ նույն մասի 2-րդ պարբերության առաջին նախադասությունունից հանել «թղթային տարբերակով» բառերը:

 Հոդված 4. Օրենքի 39-րդ հոդվածը շարադրել հետևյալ խմբագրությամբ`

«Հոդված 39. Պարտադիր կենսաթոշակային ֆոնդի ընտրություն չկատարելը
1. Սույն օրենքի 9-րդ հոդվածի 2-րդ մասով սահմանված տեղեկատվության հիման վրա անձի համար կենսաթոշակային հաշիվ բացելուց հետո 30 օրվա ընթացքում մասնակցի կողմից կենսաթոշակային ֆոնդի ընտրություն չկատարելու դեպքում մասնակցի համար կենսաթոշակային ֆոնդի ընտրությունը կատարում է մասնակիցների ռեեստրը վարողը` ծրագրային մոդուլի միջոցով` սահմանված ժամկետին հաջորդող աշխատանքային օրը: 

Ծրագրային մոդուլը պատահականության սկզբունքով բաշխում է ընտրություն չկատարած մասնակիցներին բոլոր կենսաթոշակային ֆոնդի կառավարիչների միջև այլ մասնակիցների կողմից կատարված ընտրությանը համամասնորեն` հիմք ընդունելով սույն օրենքի 11-րդ հոդվածի 2-րդ մասի համաձայն կենսաթոշակային ֆոնդի փայերը մասնակիցների կենսաթոշակային հաշիվներին փոխանցելու օրվանը նախորդող օրվա դրությամբ առկա համամասնությունը, եթե այլ կարգ սահմանված չէ Կենտրոնական բանկի նորմատիվ իրավական ակտով: 

Կենսաթոշակային ֆոնդի ընտրություն չկատարած անձանց կուտակային վճարների հաշվին ձեռք են բերվում սույն մասի երկրորդ պարբերությամբ սահմանված սկզբունքով պատահական ընտրված կենսաթոշակային ֆոնդի կառավարչի միջին ռիսկայնության (պահպանողական (կոնսերվատիվ)) կենսաթոշակային ֆոնդի փայեր: 

2.  Եթե անձը չի ներկայացրել սույն օրենքի 38-րդ հոդվածով նախատեսված դիմումը, ապա մասնակիցների ռեեստրը վարողը տվյալ անձի համար կենսաթոշակային հաշիվ բացելուց և նրա անունից կենսաթոշակային ֆոնդի կառավարչի և կենսաթոշակային ֆոնդի ընտրությունից հետո 10 աշխատանքային օրվա ընթացքում այդ մասին գրավոր (թղթային) ձևով տեղեկացում է ուղարկում տվյալ անձին: Ընդ որում, սույն մասի առաջին նախադասությամբ նախատեսված տեղեկացումը պետք է պարունակի Կենտրոնական բանկի նորմատիվ իրավական ակտով սահմանված տեղեկությունները:»:

Հոդված 5. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը: Սույն օրենքի 1-ին հոդվածը գործում է մինչև 2019 թվականի հունվարի 1-ը:

ՏԵՂԵԿԱՆՔ - ՀԻՄՆԱՎՈՐՈՒՄ
««Կուտակային կենսաթոշակների մասին» Հայաuտանի Հանրապետության օրենքում փոփոխություններ և լրացումներ կատարելու մասին» Հայաuտանի Հանրապետության օրենքի նախագծի վերաբերյալ

	               Իրավական ակտի հիմնավորումը

	1.
	Անհրաժեշտությունը

	
	     Առաջարկվող օրենսդրական փոփոխության մշակման անհրաժեշտությունը պայմանավորված է 2014թ. պարտադիր կուտակային բաղադրիչի մեկնարկին կենսաթոշակային ֆոնդերի կառավարիչների համար հավասար հնարավորությունների ստեղծմամբ, «Շրջանառության հարկի մասին» ՀՀ օրենքի ընդունումից բխող Օրենքի փոփոխությունը կամավոր պարտադիր կուտակային բաղադրիչին միացած մասնակիցների վրա տարածելու, ինչպես նաև մասնակիցների ռեեստր վարողի ծախսերը նվազեցնելու անհրաժեշտությամբ:

	2.
	Ընթացիկ իրավիճակը և խնդիրները

	
	Ներկայումս 1-ին մակարդակի 3 կենսաթոշակային ֆոնդերի կառավարիչ հետաքրքրված է Հայկական շուկա մուտքով և խնդիր է առաջացել նրանց համար պարտադիր կուտակային բաղադրիչի մեկնարկի ժամանակ ստեղծել հավասար հնարավորություններ, միաժամանակ նվազեցնելով մասնակիցների ռեեստր վարողի ծախսերը, որը թույլ կտա բարձրացնել համակարգի արդյունավետությունը: 

	3.
	Տվյալ բնագավառում իրականացվող քաղաքականությունը

	
	Կենսաթոշակային բարեփոխումների  արդյունավետ և հետևողական իրականացման համար անհրաժեշտ է ձևավորել համապատասխան օրենսդրական դաշտ: Այս նպատակով աշխատանքներ են տարվում շահագրգիռ մարմիների և գերատեսչությունների հետ` համապատասխան իրավական ակտերի մշակման և դրանք սահմանված ժամկետներում ավարտին հասցնելու ուղղությամբ:

	4.
	Կարգավորման նպատակը և բնույթը

	
	     Հաշվի առնելով, որ 2014թ. հունվարի 1-ից Հայաստանի Հանրապետությունում գործելու է պարտադիր կուտակային կենսաթոշակային համակարգը, ուստի անհրաժեշտություն է առաջանում կենսաթոշակային բարեփոխումների արդյունավետ և հետևողական իրականացման նպատակով Հայաստանի Հանրապետությունում ներդնել ամբողջական և բավարար օրենսդրական դաշտ:

	5.
	Նախագծի մշակման գործընթացում ներգրավված ինստիտուտները և անձինք

	
	     Նախագիծը մշակվել է ՀՀ ֆինանսների նախարարության կողմից:

	6.
	Ակնկալվող արդյունքը

	
	     Նախագծի ընդունման պարագայում իրենց ընտրությունը չկատարած պարտադիր կուտակային բաղադրիչի մասնակիցները հավասարաչափ կբաշխվեն կենսաթոշակային ֆոնդերի կառավարիչների միջև, կնվազեն մասնակիցների ռեեստր վարողի ծախսերը և «Շրջանառության հարկի մասին» ՀՀ օրենքի ընդունումից բխող Օրենքի փոփոխությունը կտարածվի կամավոր պարտադիր կուտակային բաղադրիչին միացած մասնակիցների վրա:


Տ Ե Ղ Ե Կ Ա Ն Ք

Օրենքի նախագծի ընդունման առնչությամբ այլ օրենքների ընդունման անհրաժեշտության բացակայության մասին

Օրենքի նախագծի ընդունումն այլ օրենքների նախագծերի ընդունման անհրաժեշտություն չի առաջացնի:
ԵԶՐԱԿԱՑՈՒԹՅՈՒՆ

Օրենքի նախագծերի ընդունման կապակցությամբ պետական բյուջեում ծախսերի ավելացման կամ եկամուտների նվազեցման վերաբերյալ

Օրենքի  նախագծի ընդունմամբ պետական բյուջեում ծախսերի ավելացումներ կամ եկամուտների էական նվազեցումներ չեն նախատեսվում: 
ԵԶՐԱԿԱՑՈՒԹՅՈՒՆ

Կուտակային կենսաթոշակների մասին» Հայաuտանի Հանրապետության օրենքում փոփոխություններ և լրացումներ կատարելու մասին» Հայաuտանի Հանրապետության օրենքի նախագծի` բյուջետային բնագավառում կարգավորման ազդեցության գնահատման վերաբերյալ
Նախագծի նպատակն է կարգավորել 2014թ. պարտադիր կուտակային բաղադրիչի մեկնարկին կենսաթոշակային ֆոնդերի կառավարիչների համար հավասար հնարավորությունների ստեղծումը,  «Շրջանառության հարկի մասին» ՀՀ օրենքի ընդունումից բխող Օրենքի փոփոխությունը կամավոր պարտադիր կուտակային բաղադրիչին միացած մասնակիցների վրա տարածելը, ինչպես նաև մասնակիցների ռեեստր վարողի ծախսերը նվազեցնելը:

Հաշվի առնելով վերոգրյալը, գտնում ենք, որ նախագծի ընդունումը պետա​​​կան բյուջեի եկա​​​մուտների և ծախսերի վրա կունենա չեզոք ազդեցություն:

ԱԶԴԵՑՈՒԹՅԱՆ  ԳՆԱՀԱՏՄԱՆ ՄԱՍԻՆ ԵԶՐԱԿԱՑՈՒԹՅՈՒՆ
«Կուտակային կենսաթոշակների մասին» Հայաuտանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի բնապահպանության բնագավառում  կարգավորման
1. «Կուտակային կենսաթոշակների մասին» Հայաuտանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի (այսուհետ` օրենք) ընդունման արդյունքում շրջակա միջավայրի oբյեկտների` մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների վրա բացասական հետևանքներ չեն առաջանա:

2. Օրենքի նախագծի չընդունման դեպքում շրջակա միջավայրի oբյեկտների  վրա բացասական հետևանքներ չեն առաջանա:

3. Օրենքի  նախագիծը  բնապահպանության ոլորտին չի առնչվում, այդ  ոլորտը կանոնակարգող իրավական ակտերով ամրագրված uկզբունքներին և պահանջներին չի հակասում: 

  Օրենքի կիրարկման արդյունքում բնապահպանության բնագավառում  կանխատեuվող հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում է:
ՀԱԿԱԿՈՌՈՒՊՑԻՈՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ 
ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ
«Կուտակային կենսաթոշակների մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի վերաբերյալ

«Կուտակային կենսաթոշակների մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված Կարգի 9-րդ կետով նախատեսված որևէ կոռուպցիոն գործոն չի պարունակում:
եզրակացություն

«Կուտակային կենսաթոշակների մասին» Հայաuտանի Հանրապետության օրենքում լրացում կատարելու մասին» Հայաuտանի Հանրապետության օրենքի նախագծի տնտեսական, այդ թվում` փոքր և միջին ձեռնարկատիրության բնագավառում կարգավորման ազդեցության գնահատման

«Կուտակային կենսաթոշակների մասին» Հայաuտանի Հանրապետության օրենքում լրացում կատարելու մասին» Հայաuտանի Հանրապետության օրենքի նախագծի (այսուհետ` Նախագիծ) գործարար և ներդրումային միջավայրի վրա կարգավորման ազդեցության գնահատման նպատակով իրականացվել են նախնական դիտարկումներ: 

Գնահատման նախնական փուլում պարզ է դարձել, որ Նախագիծը վերաբերում է կենսաթոշակային ֆոնդերի կառավարչի պատահականության սկզբունքով ընտրության դեպքում կենսաթոշակային ֆոնդերի կառավարիչների միջև մասնակիցների հավասարաչափ բաշխմանը և Նախագծի ընդունման դեպքում, դրա կիրարկման արդյունքում գործարար և ներդրումային միջավայրի վրա ազդեցություն չի նախատեսվում։
ԵԶՐԱԿԱՑՈՒԹՅՈՒՆ

««Կուտակային կենսաթոշակների մասին» Հայաuտանի Հանրապետության օրենքում լրացում կատարելու մասին»  Հայաuտանի Հանրապետության օրենքի նախագծի մրցակցության բնագավառում կարգավորման ազդեցության գնահատման

««Կուտակային կենսաթոշակների մասին» Հայաuտանի Հանրապետության օրենքում լրացում կատարելու մասին»  Հայաuտանի Հանրապետության օրենքի նախագծի (այսուհետ` Նախագիծ) ընդունման պարագայում իրենց ընտրությունը չկատարած պարտադիր կուտակային բաղադրիչի մասնակիցները հավասարաչափ կբաշխվեն կենսաթոշակային ֆոնդերի կառավարիչների միջև:

Նախագծով կարգավորվող շրջանակները չեն առնչվում որևէ ապրանքային շուկայի հետ, ուստի և Նախագծի ընդունմամբ որևէ ապրանքային շուկայում մրցակցային դաշտի վրա ազդեցություն լինել չի կարող: 

Հիմք ընդունելով նախնական փուլի արդյունքները` կարգավորման ազդեցության գնահատման աշխատանքները դադարեցվել են` արձանագրելով Նախագծի ընդունմամբ մրցակցության միջավայրի վրա ազդեցություն չհայտնաբերվելու եզրակացություն:

Եզրակացություն

««Կուտակային կենսաթոշակների մասին» Հայաuտանի Հանրապետության օրենքում լրացում կատարելու մասին» ՀՀ օրենքի նախագծի՝ սոցիալական պաշտպանության ոլորտում կարգավորման ազդեցության գնահատման

««Կուտակային կենսաթոշակների մասին» Հայաuտանի Հանրապետության օրենքում լրացում կատարելու մասին» ՀՀ օրենքի նախագծի՝ սոցիալական պաշտպանության ոլորտում կարգավորման ազդեցության գնահատումը կատարվել է «Իրավական ակտերի մասին» ՀՀ օրենքի 27.1 հոդվածի և ՀՀ Կառավարության 2010 թվականի հունվարի 14-ի  թիվ 18-Ն որոշման համաձայն:

Նախագծի՝ սոցիալական պաշտպանության ոլորտում կարգավորման  ազդեցության գնահատումը կատարվել է սոցիալական պաշտպանության ոլորտի իրավիճակի բնութագրիչների և դրանց  ինդիկատորների հիման վրա:

Նախագիծը սոցիալական պաշտպանության ոլորտում `

ա) ռազմավարական կարգավորման ազդեցության տեսանկյունից ունի դրական ազդեցություն,

բ) շահառուների վրա կարգավորման ազդեցության տեսանկյունից ունի չեզոք ազդեցություն:
Ղեկավարվելով ՀՀ կառավարության 2009 թվականի 
սեպտեմբերի 23-ի N 1104-Ն որոշման պահանջներով
ԱՌՈՂՋԱՊԱՀՈՒԹՅԱՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ
 ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ
«Կուտակային կենսաթոշակների մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի ընդունման դեպքում
«Կուտակային կենսաթոշակների մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի ընդունումն առողջապահության բնագավառի վրա ազդեցություն չի ունենա:  

ԱՄՓՈՓԱԹԵՐԹ
««Կուտակային կենսաթոշակների մասին» Հայաuտանի Հանրապետության օրենքում փոփոխություններ և  լրացումներ կատարելու մասին» Հայաստանի Հանրապետության օրենքում փոփոխություն կատարելու մասին»  Հայաuտանի Հանրապետության օրենքի նախագծի  վերաբերյալ ստացված դիտողություններ և առաջարկություններ
	Առարկության, առաջարկության հեղինակը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ Էկոնոմիկայի նախարարույթյուն
	Դիտողություններ չկան
	Ընդունվել է ի գիտություն
	

	ՀՀ Աշխատանքի սոցիալական հարցերի նախարարություն
	1. Առաջարկվում է նախագծի 1-ին հոդվածը խմբագրել՝ հաշվի առնելով «Իրավական ակտերի մասին» ՀՀ օրենքի պահանջները:
2. «Կուտակային կենսաթոշակների մասին» ՀՀ օրենքի 7-րդ հոդվածի 3-րդ մասում հստակեցված չէ, թե ինչ դրույքաչափով է կուտակային վճար կատարում օրենքի 7-րդ հոդվածի 1-ին մասի 3-րդ կետի առաջին պարբերությամբ սահմանված՝ անհատ ձեռնարկատեր կամ նոտար հանդիսացող կամավոր մասնակիցը:
Ըստ այդմ, առաջարկվում է նախագիծը լրացնել հետևյալ բովանդակությամբ նոր հոդվածով.

«Հոդված 2. Օրենքի 7-րդ հոդվածը 3-րդ մասից հետո լրացնել հետևյալ բովանդակությամբ 3.1-րդ մասով.

«3.1. «Հաստատագրված վճարների մասին» Հայաստանի Հանրապետության օրենքով սահմանված հաստատագրված վճարներով հարկվող կամ «Արտոնագրային վճարների մասին» Հայաստանի Հանրապետության օրենքի հավելված 7-ի ցանկում ընդգրկված կամ «Շրջանառության հարկի մասին» Հայաստանի Հանրապետության օրենքով շրջանառության հարկով հարկվող գործունեության տեսակների մասով անհատ ձեռնարկատեր կամ նոտար հանդիսացող՝ սույն օրենքի 6-րդ հոդվածի համաձայն պարտադիր կուտակային բաղադրիչին կամավոր միացած մասնակիցը պարտավոր է ամսական կատարել կուտակային վճար 5000 դրամի չափով, որը համարվում է «Հաստատագրված վճարների մասին» Հայաստանի Հանրապետության օրենքով սահմանված հաստատագրված վճարներով հարկվող կամ «Արտոնագրային վճարների մասին» Հայաստանի Հանրապետության օրենքի հավելված 7-ի ցանկում ընդգրկված կամ «Շրջանառության հարկի մասին» Հայաստանի Հանրապետության օրենքով շրջանառության հարկով հարկվող գործունեության տեսակներից ստացվող եկամուտներից հաշվարկված կուտակային վճարի գծով վերջնական պարտավորություն: Այս դեպքում մասնակցի համար (օգտին) պետական բյուջեից հավելյալ վճար չի կատարվում:»:

3. «Կուտակային կենսաթոշակների մասին» ՀՀ օրենքի 7-րդ հոդվածի 5-րդ մասի համաձայն՝ մի քանի աղբյուրներից միաժամանակ բազային եկամուտ ստացող մասնակիցը պարտավոր է յուրաքանչյուր օրացուցային տարվա ավարտից հետո մինչև հաջորդ տարվա մայիսի 31-ը լրավճարել իր համար կուտակային վճար` իր տարեկան բազային եկամտի 10 տոկոսի և պետության կատարած համապատասխան վճարների տարբերության չափով: 

Կարծում ենք՝ այս դեպքում առկա է տեխնիկական վրիպակ, քանի որ խնդրո առարկա ձևակերպումների շրջանակներում անհիմն ավելացված է լրավճարման ենթակա գումարի չափը:

Մասնավորապես, օրինակ՝ եթե անձը 400 000-ական դրամ բազային եկամուտ է ստանում 2 աղբյուրից (ընդամենը՝ 800 000 դրամ), ապա լրավճարի չափը, համաձայն դրույթի կկազմի 660 000 դրամ (800 000 դրամ*12 ամիս*10%-25 000 դրամ*12 ամիս), այնինչ, լրավճարի չափը պետք է կազմի 180000 դրամ (800 000 դրամ*12 ամիս*10%-25 000 դրամ*12 ամիս-40 000 դրամ*12 ամիս):

Ըստ այդմ, առաջարկում եմ նախագիծը լրացնել հետևյալ բովանդակությամբ նոր հոդվածով.

«Հոդված 3. Օրենքի 7-րդ հոդվածի 5-րդ մասում  «10» թիվը փոխարինել «5» թվով:»
4. Վերը նշված առաջարկությունների հաշվառմամբ՝ առաջարկվում է նախագծի վերնագրում «լրացում» բառը փոխարինել «լրացումներ և փոփոխություն» բառերով:


	Ընդունվել է 
Ընդունվել է

Չի ընդունվել
Ընդունվել է

	Կատարվել է համապատասխան փոփոխություն
Կատարվել է համապատասխան փոփոխություն
Նշված դրույթը անհրաժեշտ է դիտարկել ըհդհանուր հոդվածի կոնտեքստում, որի դեպքում բարձրացված հարցը չի առաջանում:

 Ներկայացվել է պաշտոնական պարզաբանում:
Կատարվել է համապատասխան փոփոխություն


	ՀՀ ԿԲ
	«Կուտակային կենսաթոշակների մասին» ՀՀ օրենքի 39-րդ հոդվածի 1-ին մասի երկրորդ պարբերությունը «համամասնությունը» բառից հետո լրացնել «, եթե այլ կարգ սահմանված չէ Կենտրոնական բանկի նորմատիվ իրավական ակտով» բառերով:
«Կուտակային կենսաթոշակների մասին» ՀՀ օրենքի 44-րդ հոդվածի 2-րդ մասի 1-ին ենթակետը «արժեթղթերում» բառից հետո լրացնել «, բացառությամբ «Ներդրումային ֆոնդերի մասին» Հայաստանի Հանրապետության օրենքի 37-րդ հոդվածի 2-րդ մասով նախատեսված դեպքերի» բառերով:
«Կուտակային կենսաթոշակների մասին» ՀՀ օրենքի 10-րդ հոդվածի 2-րդ մասը շարադրել հետևյալ խմբագրությամբ՝ 

«2. Մասնակիցների ռեեստրը վարողը պարտավոր է Կենտրոնական բանկի նորմատիվ իրավական ակտերով սահմանված կարգով, ժամկետներում և պարբերականությամբ հանրությանը մատչելի դարձնել տեղեկատվություն այն մասին, որ անձի կողմից կենսաթոշակային ֆոնդ չընտրելու դեպքում կենսաթոշակային ֆոնդի ընտրությունը անձի համար կատարում է մասնակիցների ռեեստրը վարողը՝ ծրագրային մոդուլի միջոցով՝ պատահականության սկզբունքով, որից հետո մասնակցի հետագա կուտակային վճարները ուղղվում են ընտրված կենսաթոշակային ֆոնդին»:
«Կուտակային կենսաթոշակների մասին» ՀՀ օրենքի  12-րդ հոդվածի 2-րդ մասի առաջին պարբերության առաջին նախադասությունը «թղթային» բառից հետո լրացնել «տարբերակով, եթե մասնակիցն այլ տարբերակ չի ընտրել» բառերով, իսկ նույն մասի 2-րդ պարբերության առաջին նախադասությունունից հանել «թղթային տարբերակով» բառերը:
«Կուտակային կենսաթոշակների մասին» ՀՀ օրենքի 39-րդ հոդվածի 1-ին մասի առաջին պարբերությունում «Սույն օրենքի 10-րդ հոդվածի 2-րդ մասով սահմանված ժամկետում և կարգով» բառերը փոխարինել «Սույն օրենքի 9-րդ հոդվածի 2-րդ մասով սահմանված տեղեկատվության հիման վրա անձի համար կենսաթոշակային հաշիվ բացելուց հետո 30 օրվա ընթացքում» բառերով:
«Կուտակային կենսաթոշակների մասին» ՀՀ օրենքի 39-րդ հոդվածի 2-րդ մասը շարադրել հետևյալ խմբագրությամբ՝ 

«2. Մասնակիցների ռեեստրը վարողը պարտավոր է Կենտրոնական բանկի նորմատիվ իրավական ակտերով սահմանված կարգով, ժամկետներում և պարբերականությամբ հանրությանը մատչելի դարձնել տեղեկատվություն այն մասին, որ անձն իրավունք ունի փոխել մասնակիցների ռեեստրը վարողի կողմից սույն օրենքի 10-րդ հոդվածի 2-րդ մասով սահմանված կարգով իր համար ընտրված կենսաթոշակային ֆոնդի կառավարչին և կենսաթոշակային ֆոնդը»:
«Ներդրումային ֆոնդերի մասին» ՀՀ օրենքի 70-րդ հոդվածի 1-ին մասից հանել «(բացառությամբ կենսաթոշակային ֆոնդի ներդրումների կառավարման գործառույթի)» բառերը:
	Ընդունվել է 

Չի ընդունվել

Ընդունվել է 
Ընդունվել է
Ընդունվել է 
Ընդունվել է

Չի ընդունվել
	Հաշվի առնելով հեղինակավոր կառավարիչների ներգրավման ԿԲ որդեգրած քաղաքականությունը, ինչպես նաև սկզբնական շրջանում կառավարման ծախսերի նվազեցման անհրաժեշտությունը (մեծ մարքեթինգային ծախսերից խուսափելու միջոցով), Կենտրոնական բանկին պետք է օժտել ճկուն լիազորություններով` սահմանելու մասնակիցների բաշխման սկզբունքները: Ընդ որում այդ իրավասությունը Կենտրոնական բանկին կարող է տրվել միայն որոշակի ժամկետով (4-5 տարի):
Նշված խնդիրը նպատակահարմար է կարգավորել պաշտոնական պարզաբանման միջոցով
Օրենքի համաձայն ՀԿԴ-ն պարտավոր է գրավոր ձևով տեղեկացնել ընտրություն չկատարած բոլոր մասնակիցներին ֆոնդ չընտրելու հետևանքների մասին, ինչը պահանջում է մեծ ծախսերի կատարում, որոնք հանգեցնելու են բարձր պարգևավճարների (որոնք էլ, ի վերջո, գանձվելու են մասնակիցներից): Դրա փոխարեն ՀԿԴ-ն կարող է պարբերաբար հանդես գալ հրապարակային հայտարարություններով, որով ողջ հանրությանը կտեղեկացվի կենսաթոշակային ֆոնդ չընտրելու հետևանքների մասին: Դա էապես կնվազեցնի մասնակիցների ռեեստրը վարողի ծախսերը՝ միևնույն ժամանակ չնվազեցնելով մասնակիցների շահերի պաշտպանության աստիճանը:
Օրենքի համաձայն կենսաթոշակային հաշվի վերաբերյալ տարեկան հաշվետվությունը առաջին անգամ մասնակցին է ուղարկվում միայն թղթային եղանակով՝ անկախ մասնակցի համար դրա ստացման  նախընտրելի եղանակի ընտրության: Դա, նախ, հաշվի չի առնում մասնակցի ընտրությունը, և երկրորդ, անհարկի ծախսեր է առաջացնում մասնակիցների ռեեստրը վարողի համար:

Եթե մասնակիցը ներկայացրել է ֆոնդի ընտրության դիմում և որպես տեղեկատվության ստացման նախընտրելի եղանակ ընտրել է էլեկտրոնային տարբերակը, ապա մասնակիցների ռեեստրը վարողը պետք է կենսաթոշակային հաշվի վերաբերյալ տեղեկատվությունը (այդ թվում՝ տարեկան հաշվետվությունը) մասնակցին ուղարկի էլեկտրոնային տարբերակով: 
Կատարվել է համապատասխան փոփոխություն, նշված դրույթը փոխկապակցված է 10-րդ հոդված 2-րդ և 39-րդ հոդված 2-րդ մասերում առաջարկված և ընդունված փոփոխությունների հետ

Օրենքի համաձայն ՀԿԴ-ն պարտավոր է գրավոր ձևով տեղեկացնել ընտրություն չկատարած բոլոր մասնակիցներին իրենց փոխարեն ընտրված ֆոնդերի և դրանք փոխելու՝ մասնակիցների իրավունքների մասին: 

Դա առաջացնում է երկու խնդիր: Նախ, պահանջում է մեծ ծախսերի կատարում, որոնք հանգեցնելու են բարձր պարգևավճարների (որոնք էլ, ի վերջո, գանձվելու են մասնակիցներից): Եվ երկրորդ, կարող է վտանգել կենսաթոշակային հաշվի վերաբերյալ տեղեկությունների գաղտնիությունը (քանի որ կենսաթոշակային հաշվի վերաբերյալ տեղեկությունները ՀԿԴ-ի կողմից ուղարկվելու են հասարակ թղթային նամակի տեսքով, բնակչության ռեգիստրում նշված անձի հաշվառման հասցեով, որը կարող է չհամընկնել անձի փաստացի բնակության վայրի հետ՝ չապահովելով տեղեկությունների ստացման հասցեականությունը): 

Նշված փոփոխությունը լրացուցիչ կքննարկվի և անհրաժեշտության դեպքում կներառվի հետագա փոփոխությունների ժամանակ

	ՀՀ արդարադատության նախարարություն
	Նախագծով նախատեսվող փոփոխությունները և լրացումներն անհրաժեշտ է կատարել պահպանելով հոդվածների հաջորդականությունը:

Նախագծով ներկայացված փոփոխության արդյունքում փոփոխվում են «Կուտակային կենսաթոշակների մասին» ՀՀ օրենքի 39-րդ հոդվածի բոլոր մասերը: Այդ առումով նախագծի 1-ին, 5-րդ և 6-րդ հոդվածների դրույթներն անհրաժեշտ է միավորել մեկ հոդվածում, քանի որ հիշյալ հոդվածներով նախատեսվող փոփոխությունները և լրացումը վերաբերում են օրենքի միևնույն հոդվածին: Ելնելով վերոգրյալից անհրաժեշտ է 39-րդ հոդվածը շարադրել ամբողջովին նոր խմբագրությամբ:

	Ընդունվել է 

Ընդունվել է
	Կատարվել է համապատասխան փոփոխություն

Կատարվել է համապատասխան փոփոխություն








